
	ՀՀ կրթության տեսչական մարմին
	
	01/02.1/285-2026
17.03.2026

	«Հայաստանի Հանրապետության կառավարության 2018 թվականի օգոստոսի 30-ի N 954-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերաբերյալ Կրթության տեսչական մարմինը ներկայացնում է հետևյալ առաջարկությունը․ նախագծի հավելվածի 13-րդ կետից հանել  «Դպրոցում յուրաքանչյուր դասարանից մեկական լինելու պարագայում՝» բառերը։
	
	Ընդունվել և խմբագրվել է։



	ՀՀ առողջապահության նախարարություն
	
	ԱԱ/05/8756-2026
19.03.2026

	Առողջապահության նախարարությունը «Հայաստանի Հանրապետության կառավարության 2018 թվականի օգոստոսի 30-ի N 954-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի: 
	
	 Ընդունվել է ի գիտություն:


	ՀՀ տարածքային կառավարման և ենթակառուցվածքների նախարարություն
	
	ԴԽ/15.2/10844-2026
23.03.2026

	Առաջարկում ենք «Հայաստանի Հանրապետության կառավարության 2018 թվականի օգոստոսի 30-ի N 954-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) և հիմնավորման վերնագրում «փոփոխություն» բառից հետո ավելացնել «և լրացումներ» բառերը, քանի որ Նախագծի 2-րդ կետով առաջարկվում է Հայաստանի Հանրապետության կառավարության 2018 թվականի օգոստոսի 30-ի N 954-Ն որոշումը լրացնել նոր 2-րդ և 3-րդ կետերով։
	
	Ընդունվել և խմբագրվել է։


 


	Նախագծի հավելվածի 5-րդ կետով սահմանվում է, որ ուսումնական տարվա ընթացքում նոր դասարան կամ ուսումնական խումբ չի ձևավորվում: Դասարանները և ուսումնական խմբերը ձևավորվում են ուսումնական տարվա և երկրորդ կիսամյակի սկզբում: Առաջարկում ենք խմբագրել, քանի որ նախադասությունները հակասում են միմյանց։
	
	Ընդունվել և խմբագրվել է։


	Որոշման նախագծի 2-րդ կետում «առավելագույնը» բառից հետո շարադրել «26 սովորող։»։
	
	Չի ընդունվել՝ հաշվի առնելով դպրոցի կազմակերպական, կադրային և ֆիզիկական հնարավորությունների սահմանափակ լինելը։

	Նախագծի հավելվածի 7-րդ կետում նվազագույն թիվը սահմանել 3 սովորող։
	
	Չի ընդունվել՝ հաշվի առնելով սովորողի լավագույն շահը։

	Նախագծի հավելվածի 8-րդ կետի 1-ին ենթակետում սովորողների թիվը սահմանել 26, իսկ 2-րդ ենթակետում՝ 20։
	
	Չի ընդունվել՝ հաշվի առնելով դպրոցի կազմակերպական, կադրային և ֆիզիկական հնարավորությունների սահմանափակ լինելը։

	Նախագծի հավելվածի 13-րդ կետը շարադրել հետևյալ կերպ․
«13. Դպրոցում միևնույն տարիքային խմբի մեկից ավելի դասարաններ ունենալու պարագայում՝ կրթության առանձնահատուկ պայմանների՝ մանկավարժահոգեբանական 1-4-րդ աստիճանի աջակցության կարիք ունեցող սովորողները դասարաններում բաշխվում են համաչափ՝ չգերազանցելով դասարանի սովորողների թվի 10%-ը, բացառությամբ այն դեպքերի, երբ դպրոցը համայնքի կամ բնակավայրի միակ դպրոցն է:»։
	
	Ընդունվել և խմբագրվել է։

	Երևանի քաղաքապետարան
	
	01/35874-26
23.03.2026

	Հաշվի առնելով, որ Հայաստանի Հանրապետության կառավարության 2018 թվականի օգոստոսի 30-ի N 954-Ն որոշումն (այսուհետ՝ նաև Որոշում) արդեն իսկ ունի 2-րդ կետ, Որոշման՝ Նախագծի 2-րդ կետով նախատեսվող նոր կետերի համարակալումն անհրաժեշտ է վերանայել։
	
	Չի ընդունվել, քանի որ Հայաստանի Հանրապետության կառավարության 2018 թվականի օգոստոսի 30-ի N 954-Ն որոշումը չի ինկորպորացվել։

	Նախագծի 2-րդ կետում «առավելագույնը 26-30 սովորող» ձևակերպումն անորոշ է։ Առաջարկվում է այն փոխարինել «նվազագույնը՝ 26 (քսանվեց), առավելագույնը՝ 30 (երեսուն) սովորող» բառերով։
	
	Չի ընդունվել, քանի որ Նախագիծը չի արգելում 26-ից պակաս սովորողների  կոմպլեկտավորումը մեկ դասարանում։

	Երկհերթ ուսուցման գործընթացի կազմակերպումն առաջարկում ենք դիտարկել միայն տվյալ հաստատության և հարակից դպրոցների շենքային բոլոր հնարավորությունների սպառվելուց հետո։
	
	Չի ընդունվել, քանի որ Նախագծում այդ կարգավորման պայման է նշված՝ դպրոցի կազմակերպական, կադրային և ֆիզիկական պայմանների անհնարինությունը։

	Նախագծի հավելվածի (այսուհետ՝ Հավելված) 6-րդ կետի ձևակերպումն անհրաժեշտ է խմբագրել՝ պարզաբանելով, թե «գերազանցել» ասելով՝ ինչը գերազանցելու մասին է նկատի է առնվում։
	
	Չի ընդունվել, քանի որ Նախագծում նշված է, որ կարգավորումը վերաբերում է դասարաններում սովորողների թվի գերազանցմանը»։

	Հավելվածի 8-րդ կետի 1-ին ենթակետում «առավելագույն թիվը սահմանվում է 26-30 սովորող» ձևակերպումն անհրաժեշտ է որոշակիացնել: Առավելագույն շեմը չի կարող թվային միջակայք լինել, այն պետք է սահմանվի որոշակի թվով։
	
	Ընդունվել է մասնակի։ Հնարավորության դեպքում դասարանի սովորողների առավելագույն թիվը պետք է լինի 26։


	Հավելվածի 8-րդ կետի 2-րդ ենթակետում առաջարկում ենք վերանայել նպատակային ծրագրերով ուսուցում իրականացնող խմբերում սովորողների առավելագույն թիվը՝ սահմանելով մինչև 20 սովորող (ներկայիս 20-25-ի փոխարեն)՝ հաշվի առնելով, որ Հավելվածի 6-րդ կետի հիման վրա՝ 5 սովորողի ավելացման դեպքում խմբում սովորողների քանակը կարող է հասնել 30-ի, ինչը կարող է բացասաբար անդրադառնալ ուսուցման արդյունավետության վրա։ Բացի այդ, Նախագծի՝ «առավելագույն թիվը սահմանվում է 20-25 սովորող» ձևակերպումը որոշակի չէ։
	
	Ընդունվել է մասնակի։ 6-րդ կետում կատարվել են խմբագրումներ։

	Հավելվածի 13-րդ կետից առաջարկվում է հանել                                                                  «՝ մանկավարժահոգեբանական 3-րդ և 4-րդ աստիճանի աջակցության» բառերը՝ ապահովելու համար կրթության առանձնահատուկ պայմանների կարիք ունեցող բոլոր սովորողների՝ դասարաններում համաչափ բաշխվածությունը՝ անկախ աջակցության աստիճանից։
	
	Ընդունվել և խմբագրվել է։


	Հավելվածի 13-րդ կետի 2-րդ նախադասությունն ունի պարզաբանման կարիք, քանի որ մի կողմից՝ «Դպրոցում յուրաքանչյուր դասարանից մեկական լինելու պարագայում՝» ձևակերպումը և մյուս կողմից՝ «բացառությամբ այն դեպքերի, երբ դպրոցի՝ տվյալ տարիքային խմբի միակ դասարանն է» ձևակերպումը տվյալ նորմի տարաբնույթ մեկնաբանությունների առիթ կարող են հանդիսանալ։
	
	Ընդունվել և խմբագրվել է։


	ՀՀ աշխատանքի և սոցիալական հարցերի նախարարություն
	
	ԱԹ//11295-2026
26.03.2026

	«ՀՀ կառավարության 2018 թվականի օգոստոսի 30-ի N 954-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։
	
	Ընդունվել է ի գիտություն:

	ՀՀ քաղաքաշինության կոմիտե
	
	01/18.8/4735-2026
30.03.2026

	Նախագծի 2-րդ կետով, ինչպես նաև հավելվածով հաստատված կարգի    8-րդ կետով սահմանվում է սովորողների առավելագույն թվաքանակը՝    26-30 սովորողի միջակայքով։ Առաջարկում եմ հստակ մեկնաբանել նախագծի հետևյալ դրույթները՝ «յուրաքանչյուր դասարանում սահմանելով առավելագույնը 26-30 սովորող» և «նվազեցնել դասարանների կոմպլեկտավորումը՝ սահմանելով մինչև 26 սովորող մեկ դասարանում» ձևակերպումների կիրառության մասով։ Մասնավորապես, պարզաբանման կարիք ունի, թե արդյոք նշվածը ենթադրում է 26 սովորողի նվազագույն շեմի սահմանում, թե 30 սովորողի առավելագույն թվաքանակի նվազեցման հնարավորություն՝ մինչև 26:
	
	Ընդունվել է մասնակի։ Հնարավորության դեպքում դասարանի սովորողների առավելագույն թիվը պետք է լինի 26։


	Հարկ է նշել, որ անհրաժեշտ է հստակեցնել դասարաններում սովորողների թիվը՝ նախագծանախահաշվային փաստաթղթերում համապատասխան թվային ցուցանիշներ և մակերեսներ նախատեսելու նպատակով։
	
	Ընդունվել է։

	Նախագծի հավելվածով հաստատված կարգի 5-րդ կետը առաջարկում եմ խմբագրել հետևյալ բովանդակությամբ․ «Դասարանները և ուսումնական խմբերը ձևավորվում են միայն ուսումնական տարվա սկզբում և երկրորդ կիսամյակի սկզբում», ինչը հնարավորություն կտա բացառել ուսումնական տարվա ընթացքում խմբերի ձևավորման այլ դեպքերը։
	
	Ընդունվել և խմբագրվել է։

	ՀՀ ֆինանսների նախարարություն
	
	01/34/7814-2026
31․03․2026

	Նախագծով դասարանների խտության մասով առաջարկվում է սահմանել 26-30 աշակերտ միջակայքը, մինչդեռ հաշվարկներում դասարանների խտությունը նախատեսվել է 26 երեխա, որով պայմանավորված՝ 2026թ. 4 ամսվա կտրվածքով անհրաժեշտ գումարի պահանջը կկազմի՝ 0.4 մլրդ դրամ, 2027 և 2028թթ.՝ համապատասխանաբար, 1.8 և 3.1 մլրդ դրամ: Նկատի ունենալով այն հանգամանքը, որ մինչև դասարանների կազմի նվազեցման փուլային եղանակով ներդրվելը, մնացած դասարաններում խտության մասով հաշվարկների համար սահմանվում է առավելագույն թիվը, մասնավորապես՝ կրթության 1-ին և 2-րդ աստիճաններում՝ 35, 3-րդ աստիճանում՝ 30 սովորող, առաջարկում ենք 1-ին դասարանում նույնպես սահմանել առավելագույն թիվը՝ 30 երեխա, որի պարագայում՝ 2026թ. 4 ամսվա կտրվածքով անհրաժեշտ գումարի պահանջը կկազմի 0.16 մլրդ դրամ, 2027 և 2028թթ.՝ համապատասխանաբար, 0.6 և 1.1 մլրդ դրամ։
Հարկ է նշել, որ Նախագծի հիմնավորմամբ բացահայտված չէ, թե ինչու դասարանների խտության նվազեցման հարցը ՀՀ ԿԳՄՍ նախարարության կողմից չի ներկայացվել 2026թ․ բյուջետային հայտով, չի քննարկվել բյուջետային գործընթացի շրջանակներում և այն չի ներառվել 2026թ․ պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6):
Հաշվի առնելով 2026-2028թթ. միջնաժամկետ հատվածում պետական բյուջեի վրա ֆիսկալ ճնշումները, առաջարկում ենք ներկայացնել տեղեկատվություն, թե 2026-2028թթ. որ ծրագրերի (միջոցառումների) օպտիմալացման (կրճատման) հաշվին է նախատեսվում ապահովել Նախագծի ընդունման արդյունքում առաջացող լրացուցիչ ծախսերը։
Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	
	Ընդունվել է։ 
Նախագծում բյուջետային պլանավորմամբ պայմանավորված՝ պետական ուսումնական հաստատություններում դասարանների կազմավորման փոփոխությունը կիրականացվի փուլային եղանակով և կներդրվի 2027 թվականի սեպտեմբերի 1-ից։

	ՀՀ արդարադատության նախարարություն
	
	27.2.2/19911-2026
22.04.2026

	«Հայաստանի Հանրապետության կառավարության 2018 թվականի օգոստոսի 30-ի N 954-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի 2-րդ կետով նախատեսվում է Հայաստանի Հանրապետության կառավարության 2018 թվականի օգոստոսի 30-ի N 954-Ն որոշումը լրացնել նոր՝ 2-րդ և 3-րդ կետերով, սակայն այս առումով անհրաժեշտ է նկատել, որ գործող որոշումն արդեն իսկ պարունակում է 2-րդ կետ, ուստի նկատի ունենալով «Նորմատիվ իրավական ակտերի մասին» օրենքի 14-րդ հոդվածի 11-րդ մասի կարգավորումը, անհրաժեշտ է նոր լրացվող կետերի համարակալումը նախատեսել լրացուցիչ համարների տեսքով:
1. Նախագծի 2-րդ կետով նոր լրացվող «3-րդ կետում» անհրաժեշտ է «2.1-ին կետով» բառերը փոխարինել «2-րդ կետի 1-ին ենթակետով» բառերով, իսկ Նախագծի 2-րդ կետից հետո անհրաժեշտ է վերանայել կետերի հերթական համարակալումը, մասնավորապես «4» թիվը փոխարինել «3» թվով:
1. Նկատի ունենալով, որ հանրակրթական հիմնական ծրագրեր իրականացնող պետական ուսումնական հաստատությունների կրճատ տարբերակը արդեն իսկ սահմանված է Նախագծի 2-րդ կետով նոր լրացվող «2-րդ կետում» և հաշվի առնելով «Նորմատիվ իրավական ակտերի մասին» օրենքի 21-րդ հոդվածի 4-րդ մասի կարգավորումները գտնում ենք, որ Նախագծի հավելվածի 1-ին կետում դրա կրկնակի սահմանման անհրաժեշտությունը բացակայում է: 
1. Նախագծի հավելվածի 2-րդ կետի չհամարակալված պարբերություններն անհրաժեշտ է համարակալել:
1. Նախագծի հավելվածի 8-րդ կետի 1-ին և 2-րդ ենթակետերում «խմբերում» բառից առաջ անհրաժեշտ է լրացնել «ուսումնական» բառը:
1. Նախագծի հավելվածի 9–11-րդ կետերով նախատեսված կարգավորումները ենթակա են վերանայման՝ նկատի ունենալով «Նորմատիվ իրավական ակտերի մասին» օրենքի 9-րդ հոդվածի 1-ին մասի կարգավորումը, ինչպես նաև հաշվի առնելով այն հանգամանքը, որ Հայաստանի Հանրապետության կրթության գիտության մշակույթի և սպորտի նախարարի 2019 թվականի հոկտեմբերի 14-ի N 22-Ն հրամանով հաստատված կարգը սահմանում է բազմահամակազմ դասարանների ձևավորման առարկայական և ընթացակարգային շրջանակը, ուստի նշված պայմաններում Նախագծի հավելվածով սահմանված կարգավորումները իրենց բովանդակությամբ և կարգավորման ծավալով դուրս են Նախագծի հավելվածով սահմանված կարգավորման առարկայի շրջանակից և կարող են հանգեցնել նույն հարաբերությունների զուգահեռ կամ հակասական կարգավորման։
	
	





1․Ընդունվել և խմբագրվել է։ 
Որոշման՝ 2023 թվականի օգոստոսի 31-ի փոփոխությունը չի ինկորպորացվել։







2․Ընդունվել է ի գիտություն։





3․Ընդունվել և խմբագրվել է։








4․ Ընդունվել և խմբագրվել է։

5․ Ընդունվել և խմբագրվել է։


6. Հանրակրթության պետական չափորոշչի ամբողջական ներդրմամբ պայմանավորված՝ 2026 թվականի սեպտեմբերից Հայաստանի Հանրապետության կրթության, գիտության, մշակույթի և սպորտի նախարարի 2019 թվականի հոկտեմբերի 14-ի N 22-Ն հրամանը կճանաչվի ուժը կորցրած։

	ՀՀ վարչապետի աշխատակազմի սոցիալական հարցերի վարչություն
	
	02/11․3/16502-2026
14․05․2026

	1. Նախագծի 1-ին կետի 1-ին ենթակետով առաջարկվում է Կառավարության 30.08.2018թ. N 954-Ն որոշումը (այսուհետ՝ որոշում) լրացնել նոր՝ 1-4-րդ կետերով, սակայն հարկ է նկատի ունենալ, որ որոշումն արդեն իսկ ունի 1-2-րդ կետեր:
	
	 Ընդունվել է։

	2. Որոշման մեջ լրացվող՝ 
1)  1-ին կետով նախատեսվում է, որ դասարանների կազմավորման փոփոխությունը կիրականացվի փուլային եղանակով և կներդրվի 2027 թվականի սեպտեմբերի 1-ից՝ առաջին դասարանից, սակայն պարզաբանված չեն հետագա փուլերը և հասկանալի չէ ամբողջական ներդրման վերջնաժամկետը.
2) 2-րդ կետում հստակեցման ենթակա է «դպրոցի կազմակերպական, կադրային և ֆիզիկական պայմանների անհնարինություն» անորոշ ձևակերպումը.
3) 3-րդ կետում խոսվում է որոշման 1-ին կետի 3-րդ ենթակետով սահմանված՝ դասարանների կազմի նվազեցման փուլային եղանակով ներդրվելու մասին, մինչդեռ որոշման 1-ին կետը ենթակետեր չունի:
2. Հասկանալի չէ, թե ինչու են դասարանների կազմավորման կարգից հանվել առողջապահության նախարարի 2017 թվականի մարտի 28-ի N 12-Ն հրամանով հաստատված՝ Հանրակրթական ծրագրեր իրականացնող ուսումնական հաստատություններին ներկայացվող պահանջների N 2.2.4-016-17 սանիտարական կանոնները և նորմերը, ինչպես նաև քաղաքաշինության նախարարի 2014 թվականի ապրիլի 9-ի N; 103-Ն հրամանով հաստատված՝ ՀՀՇՆ 31-03.01-2014 «Հանրակրթական նշանակության շենքեր» շինարարական նորմերի պահանջները:

2) Պայմանավորված է ուսումնական հաստատությունում դասավանդող մանկավարժների և առկա դասասենյակների քանակից։ 

	3. Նախագծի հավելվածի՝
1) 3-րդ (Միջնակարգ կրթության երրորդ աստիճանում դասարաններ չեն կազմավորվում) և 4-րդ (Միջնակարգ կրթության երրորդ աստիճանում ... կազմավորվում են ուսումնական խմբեր), ինչպես նաև հաջորդ վերաբերելի կետերի կարգավորումները չեն բխում «Հանրակրթության մասին» օրենքի (այսուհետ՝ օրենք) 29-րդ հոդվածի 1-ին մասի 8-րդ կետի տրամաբանությունից, որով նախատեսվում է Կառավարության կողմից միայն դասարանների կազմավորման կարգի սահմանում, մինչդեռ հավելվածում ներառված են նաև ուսումնական խմբերի կազմավորման մասին կարգավորումներ: Ըստ այդմ, առաջարկում ենք քննարկել նաև ավագ դպրոցում դասարաններ կազմավորելու հնարավորությունը՝ նկատի ունենալով օրենքի 30-րդ հոդվածի 1-ին մասի 18-րդ կետի կարգավորումը, որով բնագավառի պետական կառավարման լիազոր մարմնին առանձին առարկաների դասաժամերին դասարանը խմբերի բաժանելու կարգ սահմանելու իրավասություն է վերապահված, ինչը թույլ կտա անհրաժեշտ ճկունություն ապահովել ավագ դպրոցի ուսումնական գործընթացում.
2) 5-րդ և 7-րդ կետերի միջև առկա է ներքին հակասություն. Այսպես, 5-րդ կետի համաձայն՝ «Հիմնական դպրոցում դասարանները, իսկ ավագ դպրոցում՝ ուսումնական խմբերը կազմավորվում են դպրոցի՝ ուսումնական տարվա առաջին մանկավարժական խորհրդի որոշման հիման վրա...», մինչդեռ 7-րդ կետը նախատեսում է դասարանների և ուսումնական խմբերի ձևավորման հնարավորություն նաև ուսումնական տարվա 2-րդ կիսամյակում: Միաժամանակ, օրենքի տրամաբանությունից ելնելով, առաջարկում ենք 6-7-րդ կետերում «ձևավորվում» բառը փոխարինել «կազմավորվում» բառով.
3) 10-րդ կետի 2-րդ ենթակետում պարզաբանման ենթակա է օրենքով չնախատեսված «նպատակային ծրագրեր» ձևակերպումը.
4) 11-13-րդ կետերի դրույթները դուրս են նախագծի կարգավորման շրջանակից, քանի որ հանրակրթական ուսումնական հաստատությունում բազմահամակազմ դասարանի կազմավորման կարգը հաստատելու իրավասությունը օրենքի 30-րդ հոդվածի 1-ին մասի 18-րդ կետի համաձայն վերապահված է բնագավառի պետական կառավարման լիազոր մարմնին, ուստի հավելվածի 11-13-րդ կետերով նախատեսված կարգավորումներին կարելի է անդրադառնալ օրենքում համապատասխան փոփոխություն կատարելուց հետո.
5) 15-րդ կետի 2-րդ նախադասությունը պարունակում է հակասական ձևակերպումներ. Մի կողմից սահմանվում է, որ «Դպրոցում յուրաքանչյուր դասարանից մեկական լինելու պարագայում՝ դասարանում կրթության առանձնահատուկ պայմանների կարիք ունեցող երեխաների թիվը չի կարող գերազանցել դասարանի սովորողների թվի 10%-ը», իսկ մյուս կողմից՝ բացառություն է սահմանվում այն դեպքերի համար, երբ «դպրոցի՝ տվյալ տարիքային խմբի միակ դասարանն է կամ համայնքի (բնակավայրի)  միակ դպրոցն է»: Արդյունքում՝ նկարագրված դեպքերում, ըստ էության, գործ ունենք միևնույն իրավիճակի հետ, ուստի  նշված հակասությունից խուսափելու նպատակով առաջարկում ենք հանել «Դպրոցում յուրաքանչյուր դասարանից մեկական լինելու պարագայում՝» բառերը:
	
	
1) Պայմանավորված է ՀՀ կառավարության 2010 թվականի ապրիլի 8-ի N 439-Ն որոշման (որով սահմանվում է Հանրակրթության պետական չափորոշիչը) 38-րդ կետի այն դրույթի հետ, որ միջնակարգ կրթության երրորդ աստիճանում ուսումնական գործընթացը կազմակերպվում է ուսումնական խմբերով։
  Նախագծի ընդունումից հետո ուժը կորցրած կճանաչվի ՀՀ կրթության, գիտության, մշակույթի և սպորտի նախարարի 2019 թվականի հոկտեմբերի 14-ի N 22-Ն հրամանը, որով սահմանվում է հանրակրթական ուսումնական հաստատությունում բազմահամակազմ դասարանի կազմավորման կարգը, իսկ համապատասխան լիազորող նորմը կհանվի «Հանրակրթության մասին» օրենքի 30-րդ հոդվածի 1-ին մասի 18-րդ կետից։ 

3) Բխում է ՀՀ կառավարության 2010 թվականի ապրիլի 8-ի N 439-Ն որոշման 38-րդ կետի 2-րդ ենթակետի այն դրույթից, որ միջնակարգ կրթության երրորդ աստիճանում սովորողի անհատական ուսումնական պլանը ձևավորվում է պարտադիր և սովորողի կողմից ընտրված հիմնական կամ մինչև երեք՝ մասնագիտական կողմնորոշումն ապահովող նպատակային ծրագրերով ուսումնասիրվող ուսումնական առարկաների հիման վրա։
4)  Նախագծի ընդունումից հետո ուժը կորցրած կճանաչվի ՀՀ կրթության, գիտության, մշակույթի և սպորտի նախարարի 2019 թվականի հոկտեմբերի 14-ի N 22-Ն հրամանը, որով սահմանվում է հանրակրթական ուսումնական հաստատությունում բազմահամակազմ դասարանի կազմավորման կարգը, իսկ համապատասխան լիազորող նորմը կհանվի «Հանրակրթության մասին» օրենքի 30-րդ հոդվածի 1-ին մասի 18-րդ կետից։ 

	4. Նախագծի հիմնավորումը ենթակա է խմբագրման և հստակեցման՝ դրանից (մասնավորապես «Կապը ռազմավարական փաստաթղթերի հետ» բաժնից) բացառելով նախագծի կարգավորման առարկային անմիջականորեն չվերաբերող դրույթները։ Բացի այդ, համաձայն հիմնավորման՝ Կառավարության որոշման նախագծի ընդունումը նախատեսում է պետական բյուջեի ծախսերի ավելացում՝ կից տեղեկանքում առկա հաշվարկների հիման վրա, մինչդեռ ներկայացված փաթեթում բացակայում է համապատասխան հաշվարկների տեղեկանքը:

